
БИДАЙДЫ ҚАЙТА ӨҢДЕУ КӘСІПОРЫНДАРЫНДА
ИНТЕГРАЦИЯЛАНҒАН  САПА МЕНЕДЖМЕНТ ЖҮЙЕСІН ЕНГІЗУ

ЖОЛДАРЫ

Алиайдарқызы Ж.

Қазіргі кезеңде Қазақстан Республикасының нарықтық шарттарына
сәйкес, барлық бағыттағы кәсіпорындар өзінің басқару жүйесін
қалыптастыру барысында, сапа менеджмент жүйесін ендіру аса маңызды
екеніне келді. Осыған байланысты көптеген өндірістер, оның ішінде
бидайды қайта өңдеу кәсіпорындары халықаралық стандарттарды қолдану,
соның ішінде, сапа менеджмент жүйесі бойынша 9000 сериялы
стандарттарды жаппай енгізу мәселесіне баса назар аударуда.

Бидайды қайта өңдеу кәсіпорындарында халықаралық стандарт
талаптарына сәйкес менеджмент жүйелерін енгізу жөнінен жұмыстарын,
халықаралық стандарттардың құрылымы менеджменттің бірлескен
жүйесіне (интеграциялық жүйеге) біріктіруге мүмкіндік береді [1].

Сапа менеджментінің идеологиясы кәсіпорындар өнімін (қызмет
көрсетудің) өндірудің барлық процестерін үнемі және жүйелі түрде басқару
болып табылады, оның негізгі мақсаты кәсіпорындардың барлық
қызметкерлерінің және сапа менеджментіндегі басшылығында жетекші рөл
атқаратындардың қатысуымен тұтынушылардың қолданыстағы және
күтілетін қажеттілігін қанағаттандыру болып табылады [2]. Бидай
өнімдерінің сапасы мен қауіпсіздігін бақылауды бидайды қайта өндірудің
соңғы сатысында ғана емес, шикізатты өндіріске қабылдаудан бастап
технологиялық өңдеу, дайын етіп шығару, сақтау, тасымалдау, пайдалану
(тұтыну)-дың барлық кезеңдерінде пайда болуы мүмкін қауыпты
факторларды қадағалау арқылы қауыптілікті болдырмау шараларын іске
асыру нәтижесінде, бидай өнімдерінің қауыпсіздігін қамтамасыз ету
НАССР (Hazard Analysis Critical Control Points) қағидаларының негізінде
және сапа менеджмент жүйесінің басты базалық қағидалары ретінде
үрдістік және жүйелік тәсіл, басшының озықтығы, қызметкерлерді тарту
(жұмылдыру) принциптері негізінде ортақ интеграция моделін әзірлеуге
мүмкіндік береді [3].

Сапа менеджменті жүйесінің және бидайдың қауіпсіздігіне әзірленген
НАССР қағидалары негізінде интеграциялық моделі:

1 Интеграциялық жүйені енгізуге кеткен шығындар, әр жүйені жеке
енгізуге кеткен жалпы шығындардан аз;

2 Интеграциялық жүйе автономиялық менеджмент жүйесін әзірлеу
кезінде пайда болған ұйымдарда функциональдық байланыстың үзілуін
азайтады;



3 Талдау нәтижесінде интеграциялық жүйеде құжаттар көлемін 25%-ға
қысқартатын жалпы үрдістер мен талаптар белгіленеді.

4 Интеграциялық жүйеде, ұйым қызметін жақсартуға қызметкерлерді
тартудың жоғарғы дәрежесіне жеткізіледі.

5 Сапа менеджменті жүйесінің және бидай қауіпсіздігінің НАССР
қағидалары негізінде әзірленген интеграциялық моделі үрдістердің
қайталанбауын қоспағанда, оның кезеңмен енгізілуін қамтамасыз етеді.

